
Shri Vishnustavanam

શ્રીવિષ્ણુસ્તવનમ્

મેઘશ્યામં પીત-કૌશેય-વાસં
શ્રીવત્સાઙ્ગં  કૌસ્તુભોદ્ભાસિતાઙ્ગમ્  ।

પુણ્યોપેતં પુણ્ડરીકાયતાક્ષં
વિષ્ણું વન્દે સર્વલોકૈકનાથમ્॥ ૧॥

શાન્તાકારં ભુજગશયનં પદ્મનાભં સુરેશં
વિશ્વાધારં ગગનસદૃશં મેઘવર્ણં શુભાઙ્ગમ્  ।

લક્ષ્મીકાન્તં કમલનયનં યોગિભિર્ધ્યાનગમ્યં
વન્દે વિષ્ણું ભવ-ભય-હરં સર્વલોકૈકનાથમ્॥ ૨॥

સશઙ્ખચક્રં -સકિરીટ-કુણ્ડલં
સપીતવસ્ત્રં સરસીરુહેક્ષણમ્ ।

સહારવક્ષસ્થલશોભિકૌસ્તુભશ્રિયં
નમામિ-વિષ્ણું શિરસા ચતુર્ભુજમ્॥ ૩॥

ક્ષીરોદન્વત્પ્રદેશે શુચિ-મણિ-વિલસત્-સૈકતૈર્મૌક્તિકાનાં
માલા-ક્લૃપ્તાસનસ્થઃ સ્ફટિકમણિનિભૈર્મૌક્તિકૈર્મણ્ડિતાઙ્ગઃ  ।

શુભ્રૈ-રભ્રૈ-રદભ્રૈ-રુપરિવિરચિતૈ-ર્મુક્ત-પીયૂષ-વર્ષૈ-
રાનન્દી નઃ પુનીયાદરિ-નલિનદગદા-શઙ્ખપાણિર્મુકુન્દઃ ॥ ૪॥

ભૂઃ પાદૌ યસ્ય નાભિર્વિયદસુર  -નિલશ્ચન્દ્ર-સૂર્યૌ ચ નેત્રે
કર્ણાવાશાઃ શિરો દ્યૌર્મુખમપિ દહનો યસ્ય વાસોઽયમબ્ધિઃ ।

અન્તસ્થં યસ્ય વિશ્વં સુર-નર-ખગ-ગો-ભોગિ-ગન્ધર્વ-દૈત્યૈ-
શ્ચિત્રં રંરમ્યતે તં ત્રિભુવનવપુષં વિષ્ણુમીશં નમામિ॥ ૫॥

ભવ-જલધિ-ગતાનાં દ્વન્દ્વવાતાહતાનાં
સુત-દુહિતૃ-કલત્ર-ત્રાણ-ભારાવૃતાનામ્ ।

વિષમ-વિષયતોયે મજ્જતામપ્લવાનાં
ભવતુ શરણમેકો વિષ્ણુપોતો નરાણામ્॥ ૬॥

યત્કીર્તનં યત્સ્મરણં યદીક્ષણં
યદ્વન્દનં યચ્છ્રવણં  યદર્હણમ્ ।

લોકસ્ય સદ્યો વિધુનોતિ કલ્મષં
તસ્મૈ સભદ્રશ્રવસે નમો નમઃ॥ ૭॥

રજોજુષે  જન્મનિ સત્ત્વવૃત્તયે
સ્થિતૌ પ્રજાનાં પ્રલયે તમસ્પૃશે ।

અજાય સર્ગ-સ્થિતિ-નાશહેતવે
ત્રયીમયાય ત્રિગુણાત્મને નમઃ॥ ૮॥

ઇતિ પણ્ડિતશ્રીરાજબલીત્રિપાઠિના સઙ્કલિતં વિષ્ણુસ્તવનં સમાપ્તમ્ ।

